
ᕼᐋᒻᒪᓚᒃᑯᑦ ᖃᐅᓱᐃᑦᑐᒥ ᐃᒪᕐᒧᑦ ᐱᔪᓐᓇᐅᑎᖓᑕ ᓈᓴᐅᑖ 3BM-RES2025 ᐃᒪᕐᒧᑦ ᓚᐃᓴᓐᓯᒧᑦ ᑐᒃᓯᕋᐅᑎ

ᐊᐅᓚᑦᑎᓂᕐᒧᑦ ᓇᐃᓈᖅᓯᒪᔪᑦ

ᕼᐋᒻᒪᓚᒃᑯᑦ ᖃᐅᓱᐃᑦᑐᒥ ᑐᓂᓯᖕᒪᑕ ᓄᓇᕗᒻᒥ ᐃᒪᕐᒧᑦ ᑲᑎᒪᔨᖏᓐᓄᑦ ᐃᒪᕐᒧᑦ ᓚᐃᓴᓐᓯᒧᑦ ᓄᑖᙳᕆᐊᕈᑎᒧᑦ

ᑐᒃᓯᕋᐅᑎᒥᒃ ᐃᒪᕐᒧᑦ ᐱᔪᓐᓇᐅᑎᖓᑕ ᓈᓴᐅᑎᖓ 3BM-RES2025. ᕼᐋᒻᒪᓚᒃᑯᑦ ᐱᓇᓱᐊᕆᕗᑦ ᐊᕙᑎᓄᑦ ᐅᑭᐅᓄᑦ

ᓄᑖᙳᕆᐊᕈᑎᒥᑦ ᐱᔪᓐᓇᐅᑎᖓᓂᑦ ᐊᑐᕈᓐᓇᕋᔭᕐᓗᓂ 2045 ᑎᑭᓪᓗᒍ. ᓂᕆᐅᒋᔭᐅᔪᑦ ᐃᓄᒋᐊᖕᓂᖏᑦ ᕼᐋᒻᒪᓚᐅᑉ

ᐊᕐᕌᒍᖓᓂ 2045-ᒥ 382-ᖑᓛᕋᓱᒋᔭᐅᕗᑦ ᐃᓄᐃᑦ.

ᐃᒪᕐᒥᒃ ᐊᑐᕈᓐᓃᕐᓂᕐᒧᑦ ᐱᔪᓐᓇᖅᑎᑕᐅᔪᖃᙱᑦᑐᖅ ᑖᔅᓱᒪ ᓚᐃᓴᓐᓯᐅᑉ ᐊᑖᒍᑦ, ᐊᒃᑕᕐᕕᖕᒧᑐᐊᖅ ᑐᕌᖓᖕᒪᑦ. ᒫᓐᓇ,

ᒪᕐᕉᖕᓂᒃ ᐊᒃᑕᕐᕕᖕᓂᒃ ᐃᓂᑕᖃᖅᐳᖅ ᖃᐅᓱᐃᑦᑐᒥ ᕼᐋᒻᒪᓚᒋᔭᐅᔪᒥ. ᒫᓐᓇ ᓴᐴᓕᑦᑎᖅᓯᒪᔪᖅ ᓴᕕᕋᔭᖕᒥᑦ ᐊᒃᑕᕐᕕᐊᓗᒃ

ᐃᓂᖃᖅᐳᖅ 2.65 ᑭᓚᒦᑕᓂᒃ ᐅᖓᓯᒃᑎᒋᓪᓗᓂ ᒥᑦᑕᕐᕕᐅᑉ ᐅᐊᖕᓇᖓᓂ. ᓄᓇᓕᖕᓂ ᐊᒃᑕᕐᕕᒃ ᐃᓂᖃᖅᑐᖅ 4

ᑭᓚᒦᑕᓂᒃ ᐱᖓᖕᓇᖅᐸᓯᐊᓂ ᓄᓇᓕᓪᓗᐊᑕᕐᒥ, ᐃᒫᓂ.

ᓄᑖᖅ ᓴᓇᔭᐅᔪᖅ ᑕᖏᓕᖕᓄᑦ ᐊᒃᑕᕐᕕᐊᓗᒃ ᐊᒃᑕᕐᕕᐊᓗᒋᔭᐅᓂᐊᖅᑐᖅ ᓄᓇᓕᖕᓄᑦ ᐊᒃᑕᕐᕕᒃᓴᖃᑦᑎᐊᓕᕐᓗᑎᑦ,

ᐊᐅᓚᓂᖃᑦᑎᐊᕈᓐᓇᖅᓯᓗᑎᑦ, ᐊᒻᒪ ᓄᓇᓖᑦ ᑭᙴᒪᒋᔭᖏᓐᓂᑦ ᒪᓕᒡᓗᑎᑦ ᒪᓕᒐᖅᑎᒍᑦ ᒪᓕᑦᑎᐊᕐᓗᑎᑦ.

ᐱᓕᕆᐊᒃᓴᐅᓂᐊᖅᑐᖅ ᐊᒃᑕᕐᕕᒃᓴᒧᑦ ᐱᔭᕇᖅᓯᒪᓕᖅᑐᖅ, ᐊᑐᓕᖁᔭᐅᓯᒪᔪᑦ ᑕᐅᑦᑐᒃᓴᖓᓄᑦ ᐊᑐᖅᑕᐅᓂᐊᖅᖢᓂ.

ᓯᕗᓪᓕᕐᒥ, ᐊᒃᑕᕐᕕᐅᔪᖅ ᓄᑖᙳᕆᐊᖅᑕᐅᑐᐃᓐᓇᕐᓂᐊᓚᐅᖅᐳᖅ, ᑭᓯᐊᓂ ᐱᓕᕆᐊᒃᓴᓕᐅᓚᐅᖅᑎᓪᓗᒋᑦ,

ᓇᓗᓇᐃᕆᓚᐅᖅᐳᑦ ᓄᑖᒥᒃ ᓴᓇᖔᕐᓂᐊᓕᕐᓂᖏᓐᓂᒃ. ᐊᒃᑕᕐᕕᐅᓚᐅᖅᑐᖅ ᐅᒃᑯᐊᖅᑕᐅᓂᐊᖅᑐᖅ, ᐊᒃᑕᑯᖏᓪᓗ

ᓄᑖᕐᒧᐊᖅᑎᖅᑕᐅᓗᑎᒃ, ᑭᓯᐊᓂ, ᓴᕕᕋᔭᖃᕐᕕᒃ ᐊᑐᐃᓐᓇᐅᓂᐊᖅᑐᖅ ᕼᐋᒻᒪᓚᒃᑯᓐᓄᑦ ᐊᒃᑕᕐᕕᐊᓗᒋᔭᕆᐊᓕᖕᒥᓄᑦ.

ᓄᑖᖑᔪᕐᒥᑦ ᐱᐅᓯᒋᐊᖅᓯᒪᓂᐊᖅᑐᑦ ᖃᐅᒻᒪᖅᑯᑎᖏᑦ, ᐃᒪᖅ ᐊᖅᑯᓯᐅᖅᑕᐅᑦᑎᐊᖅᓯᒪᓗᓂ, ᐊᕙᓗᖃᑦᑎᐊᕐᓗᓂᓗ

ᐃᓯᖅᑕᐅᑐᐃᓐᓇᖁᙱᖦᖢᒍ. ᐊᒃᑕᕐᕕᒃ ᑰᒡᕕᐅᔪᕐᒥᑦ ᑕᓯᖃᕐᓂᐊᕆᕗᖅ ᓇᑭᖔᑯᓘᔭᖅᑐᕐᒥᑦ ᐊᒃᑕᑯᓂᑦ ᐊᕕᒃᑐᖅᓯᒪᔪᕐᓂᑦ

ᑕᖏᓕᖕᓂᑦ, ᐃᑭᔭᑦᑐᑦ ᐊᒻᒪᓗ ᐊᑦᑕᕐᓇᖅᑐᑦ, ᐱᖃᓯᐅᑎᓪᓗᒋᑦ ᕼᐋᒻᒪᓚᒃᑯᑦ ᐊᒃᑕᕐᕕᖓ ᐅᐸᒐᒃᓴᐅᑎᑕᐅᙱᓪᓗᓂ

ᓂᕐᔪᑎᓄᑦ. ᑭᖑᓪᓕᖅᐹᒥ, ᓄᑖᕐᒥᒃ ᐊᖅᑯᓯᐅᕐᓂᐊᖅᑐᑦ ᐊᒃᑕᕐᕕᓕᐊᖓᔪᕐᒥᑦ. ᓴᓇᓯᒋᐊᕐᓂᐊᕋᓱᒋᔪᑦ 2026−ᒥ

ᐱᔭᕇᕐᓗᑎᒡᓗ 2027.


